
Dous enfoques dos problemas de conservacion
das aves de Galiza e un mesmo diagnéstico

Cosme Damian Romay Cousido e Luis Tapia del Rio*

Unha analise transversal da extension e intensidade dos problemas de conservacién da natureza en Galiza con-
clte que un terzo do territorio esta degradado, as especies de aves xa ameazadas empeoran a sua situacién e
as aves comuns (nidificantes ou non) estan afectadas de modo crecente. O estudo tamén avalia as ameazas de
conservacién nas grandes categorias taxonémicas das aves galegas. O 34,7% das ordes e 0 25,7% das familias de
aves atépanse “seriamente afectados”, en especial polos cambios no seus habitats. Arguméntase a necesidade de
mudar as politicas ambientais de proteccién do patrimonio natural para paliar estas ameazas e impactos.

Aguia real (Aquila chrysaetos) inmatura fotografiada na Costa da Morte - Fernando Pereiras de la Cal

1. Introducion

Os problemas de conservaciéon das aves en Galiza té-
fiense abordado de xeito irregular ao longo do tempo.
Desde o Catdlogo Provisional de Aves Nidificantes (Fernan-
dez-Cordeiro & Dominguez, 1991), pasando polo tomo
de aves do Atlas de Vertebrados de Galicia (Penas et al.,
1995) e rematando no Catdlogo galego de especies amea-
zadas, no sucesivo CGEA (Decreto 88/2007, do 19 de
abril), houbo menciéns mais ou menos completas ao es-
tado de conservacion das aves de Galiza. Antes do CGEA,
editouse o Libro Rojo de las aves de Espafia (Madrofio et
al., 2004), con informacién referida a Galiza. Unha actua-
lizacion recente deste Libro Rojo (L6épez-Jiménez, 2021)
ampliou a informacién sobre o estado de conservacién
das especies ameazadas. Existen tamén analises da con-
servacion das aves en espazos naturais (p. ex. Romay
& Martinez, 2022), asi como informaciéon ornitoldxica
no Plan Director da Rede Natura 2000 (Ramil-Rego &
Crecente, 2012) e noutros documentos de xestion xeral
de espazos naturais. Con todo, fica por facer unha ana-
lise detallada e actualizada do estado de conservacion
das aves galegas en todo o territorio de Galiza, se ben

existen dificultades para tal avaliacién unha vez que hai
grandes baleiros de cofiecemento (estimas e tendencias
poboacionais de cada especie, importancia relativa de
cada ameaza, etc.).

No presente artigo faise unha aproximacién & conserva-
cién das aves galegas analizando as ordes e familias de
aves presentes.

2. Metodoloxia

Para esta analise, tomouse como guia as directrices de
avaliacién de ameazas e dos seus impactos tanto do
novo Libro Rojo espafiol (Lépez-Jiménez, 2021) como
da Unién Internacional para a Conservacion da Natu-
reza (IUCN), sexa do seu sistema de puntuacion (IUCN,
2012), ou do esquema de clasificacién de ameazas glo-
bal (IUCN-CMP, 2021).

Debido & ausencia de datos para seguir estritamen-
te as directrices do sistema de puntuacién da IUCN
(2012), escdlase este sistema para asi poder avaliar
prudentemente cada unha das ordes e familias de

aves galegas, puntuandoas entre 0 (impacto minimo)
e 4 (impacto maximo). As variables a puntuar son os
impactos reais (medibles no territorio) das 12 ameazas
de primeiro nivel do esquema de clasificacion da UICN-
CMP (2021), tal e como aparecen recollidas no novo Li-
bro Rojo (Lépez-Jiménez, 2021).

Nunha primeira aproximacién, faise unha analise trans-
versal dos impactos destas ameazas listadas pola I[UCN-
CMP nunha dimension espacial (territorio galego), tem-
poral (se aumentan co tempo ou non) e para tres grupos
de aves (aves ameazadas e aves comuns -tanto repro-
dutoras como non reprodutoras). Nunha segunda anali-
se, avalianse as 32 ordes e 66 familias de aves presentes
en Galiza de modo silvestre; excliense familias como
Estrildidae, cuxa presenza en terras galegas provén da
expansién de poboaciéns introducidas polos seres hu-
manos en Portugal, asi como Psittacidae, familia con es-
pecies tamén introducidas na nosa terra e no resto da
Peninsula Ibérica (De Juana & Garcia, 2015).

Para cada orde ou familia diferéncianse as especies con-
sideradas raras en Galiza (Romay et al., 2020) e en Espa-
fia (Rouco et al., 2018) daquelas non raras ou “comuns”.
A avaliacién realizase s6 coa informacion deste grupo de
especies “comuns”.

Unha vez realizada a puntuacién para cada impacto, es-
tablécese tamén un criterio polo cal aquelas familias ou
ordes que atinxan unha puntuacién superior ao 50% do
maximo (isto é, 25 puntos ou mais), seran consideradas
“seriamente afectadas” pola problematica ambiental. O
resto etiquétanse simplemente como “afectadas” pola
mesma (sempre que tefian algdn punto).

3. Resultados e discusion

Andlise transversal dos impactos no territorio das
ameazas listadas pola IUCN-CMP.

Segundo figura na Taboa 1 », obtéfiense unhas pun-
tuaciéns medias na intensidade da afeccién territorial

n°87-2022-2

\

Folosa acuatica (Acrocephalus paludicola) na lagoa de Traba (Laxe) - Fernando Pereiras de la Cal

dos impactos das distintas ameazas consideradas pola
IUCN-CMP (2021) en Galiza. No tocante & sUa extension
no territorio, arredor dun terzo da superficie terrestre
galega estaria degradandose por causa destes impac-
tos. Sublifiar, ademais, que a agrogandaria e a silvicul-
tura intensivas degradarian con maior intensidade os
ecosistemas naturais, segundo a interpretacion dos va-
lores detallados na Taboa 1. Os diferentes impactos ana-
lizados afectarian de modo “medio” tanto ao conxunto
de especies de aves ameazadas como as aves comuns,
tanto reprodutoras como non reprodutoras.

Analise dos problemas de conservacidn das distintas
ordes e familias de aves presentes en Galiza.

Os resultados detallados na Taboa 2 » indican que 11
ordes de 32 (34,4%) e 17 familias de 66 (25,7%) acadan
ou superan o limiar critico (25 puntos ou mais) para ser
consideradas “seriamente afectadas” pola problematica
ambiental analizada. A situacién é especialmente grave
para as ordes Otidiformes, que inclie ao ameazado si-
son (Tetrax tetrax) e Galliformes, coas perdices charrela
(Perdix perdix) e rubia (Alectoris rufa) e o paspallas (Co-
turnix coturnix) como exemplos de declive, que se tor-
nou letal para a pita do monte, extinta en Galiza desde
2003 (Romay et al. 2020). Estas duas ordes contefien es-
pecies vencelladas a zonas agricolas abertas, pastos en
extensivo e matogueira rasa diversificada, habitats en
retroceso en Galiza por mor do abandono da gandaria e
agricultura en extensivo e as plantacions forestais nes-
tes terreos. Tamén a orde Strigiformes, que inclue espe-
cies en retroceso poboacional como o moucho europeo
(Athene noctua) e o moucho de orellas (Otus scops); e Bu-
cerotiformes, coa bubela (Upupa epops) como Unica re-
presentante. Estas especies tamén estarian “seriamente
afectadas” pola problematica analizada, coa perda de
habitats agro-gandeiros en extensivo como principal
motor de declive.

No referente &s familias, Burhinidae, co pernileiro eu-
ropeo (Burhinus oedicnemus) como Unico representante,
atinxe o valor mais alto (31 puntos sobre 48). En segun-

do lugar estaria a familia Otididae, para a que tamén a
perda de habitats agrogandeiros abertos e en extensivo
explicaria en boa medida esta situacion desfavorable. A
familia Alcedinidae, co picapeixe comun (Alcedo atthis),
sitlase en terceiro lugar, e pon tamén de relevo a situa-
cién delicada de especies vinculadas a cursos fluviais,
sobre todo pola destrucién do arborado de ribeira e
polucién das augas por residuos gandeiros, industriais e
urbanos. As seguintes familias na lista, Tytonidae e Alau-
didae, tamén dependen de habitats abertos, mentras
que Sittidae (cunha Unica especie presente en Galiza, o
gabeador azul Sitta europaea) esta ligado a masas de ar-
bores maduras, especialmente caducifolias nativas. Por
ultimo, Cinclidae, co merlo rieiro europeo (Cinclus cin-
clus) depende, como é o caso do picapeixe, de treitos de
rios ben conservados e sen contaminar.

A nosa andlise indica que a inaccién-ineficacia das admi-
nistraciéons publicas é o principal problema ambiental,
seguido da alteracion dos ecosistemas e da agroganda-
ria e silvicultura intensivas (Tdboa 2).

4. Conclusion

E necesario mudar as politicas ambientais de proteccién
do patrimonio natural galego, as cales estan a ocasionar
na ultima década a destrucion de milleiros de hectareas
de habitats naturais, en moitos casos de conservacion
prioritaria a nivel europeo, para favorecer a industria
madeireira (pasteira baseada no cultivo de eucalipto e
de compra-venda de carballo e pifieiro, principalmente).
De non proceder urxentemente, considérase probable
que mais especies poidan desaparecer de Galiza nos
préximos anos, como aconteceu xa coa pita do monte.

Acceso ao material suplementario deste artigo, Taboas
1e2».

REFERENCIAS

De Juana, E. & Garcia, E. 2015. The Birds of the Iberian Peninsula. Christo-
pher Helm, Londres.

Fernandez-Cordeiro, A. & Dominguez, J. 1991. Catalogo provisional de
aves nidificantes de Galicia. En: Fernandez-Cordeiro, A. & Dominguez, J.
(ed.). Actas do Primeiro Congreso Galego de Ornitoloxia. Pp. 269-271. Uni-
versidade de Santiago de Compostela, Santiago de Compostela.

IUCN. 2012. Threat Impact Scoring System (based on additive scores and
defined thresholds) Version 1.0 [revised version based on implementation
in SIS]. International Union for Conservation of Nature. URL: http://ir.gl/
€e9991 (con acceso: 12.3.2022).

IUCN-CMP. 2021. Unified Classification of Direct Threats. Threats Classifica-
tion Scheme (Version 3.2). International Union for Conservation of Nature
and the Conservation Measures Partnership. URL: http://ir.gl/1 (con ac-
ceso: 12.3.2022).

Lopez-Jiménez, N. (ed.). 2021. Libro Rojo de las Aves de Espafia. SEO/Bird-
Life. Madrid.

Madrofio, A.; Gonzalez, C. & Atienza, J. C. (ed.) 2004. Libro Rojo de las Aves
de Espafia. Direccion General para la Biodiversidad-SEO/BirdLife, Madrid.

Penas, X. M.; Guitian, X.; Lopez, Z. & Alvarez, E. (coord.). 1995. Atlas de
vertebrados de Galicia. Tomo Il. Aves. Pp. 335-642. Consello da Cultura
Galega/Sociedade Galega de Historia Natural, Santiago de Compostela.

Ramil-Rego, P. & Crecente Maseda, R. (coord.). 2012. Plan Director da Rede
Natura 2000 de Galicia. Documento Técnico. Direccién Xeral de Conserva-
cién da Natureza, Conselleria do Medio Rural (Xunta de Galicia) & Insti-
ttuo de Biodiversidade Agraria e Desenvolvemento Rural, IBADER (USC),
Santiago de Compostela.

Romay, C. D.; Pérez, R.; Cabaleiro, V. X,; Calleja, D.; Pifieiro, X.; Varela, X. &
Vidal, C. 2020. Observaciéns de aves raras en Galicia: anos 2018 e 2019.
Sociedade Galega de Ornitoloxia, Santiago de Compostela. URL: http://
ir.gl/484547 (con acceso: 12.3.2022).

Romay, C. D. & Martinez, E. 2022. Conservacion das aves do Complexo
Ons-O Grove: problematica e posibles soluciéns. Aunios, 27: 66-70.
Rouco, M. A; Ferrer, J.; Garcia, F.J.; Gil, M.; Hevia, R.; Lépez, F.; Lépez-Ve-
lasco, D.; Ollé, A. & Rodriguez, G. 2018. Lista de aves raras de Espafia. Ta-
xones de aves sometidos a homologacién por el Comité de Rarezas de SEO/
BirdLife. Comité de Rarezas de SEO/BirdLife. URL: http://ir.gl/06e4fb (con
acceso: 12.3.2022).

*1Cosme Damian Romay Cousido. Universidade da Corufia, Facultade de Ciencias,
Departamento de Bioloxia.

2 Luis Tapia del Rio. Universidade de Santiago de Compostela, Facultade de Bioloxia,
Departamento de Zooloxia, Xenética e Antropoloxia Fisica.

Eucaliptizacién masiva do val do rego da Gafa (Abegondo). A diversidade de aves diminuiu na zona - © C. D. Romay

